
საქართველოს მთავრობის
დადგენილება

2017 წლის                                                                                                                        ქ. თბილისი

,,შრომის  პირობების ინსპექტირების 2017 წლის სახელმწიფო პროგრამის დამტკიცების შესახებ’’ საქართველოს მთავრობის 2016 წლის 29 დეკემბრის N 627 დადგენილებაში ცვლილების შეტანის შესახებ’’

მუხლი 1. „ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ,,შრომის  პირობების ინსპექტირების 2017 წლის სახელმწიფო პროგრამის დამტკიცების შესახებ’’ საქართველოს მთავრობის 2016 წლის 29 დეკემბრის N627  დადგენილებაში (www.matsne.gov.ge  29/12/2016, 270000000.10.003.019694) შეტანილ იქნეს  ცვლილება და დადგენილებით დამტკიცებული ,,შრომის  პირობების ინსპექტირების 2017 წლის სახელმწიფო პროგრამის’’:
1.  მე–4 მუხლი ჩამოყალიბდეს შემდეგი რედაქციით:
მუხლი 4. პროგრამის ბიუჯეტი და დაფინანსების წყარო
1. პროგრამის ბიუჯეტი განისაზღვრება 312 100 (სამას თორმეტიათას ასი) ლარით. 
2. პროგრამით გათვალისწინებული ღონისძიებების (მათ შორის, პროგრამის ადმინისტრირების ხარჯების) დაფინანსება ხორციელდება  „საქართველოს 2017 წლის სახელმწიფო ბიუჯეტის შესახებ“ საქართველოს კანონის „შრომისა და დასაქმების სისტემის რეფორმების“ პროგრამისათვის (პროგრამული კოდი: 35 05) გათვალისწინებული ასიგნების ფარგლებში.

მუხლი 2. დადგენილება ამოქმედდეს გამოქვეყნებისთანავე.

პრემიერ–მინისტრი                                                                                   გიორგი კვირიკაშვილი

განმარტებითი ბარათი
,,შრომის  პირობების ინსპექტირების 2017 წლის სახელმწიფო პროგრამის დამტკიცების შესახებ’’ საქართველოს მთავრობის 2016 წლის 29 დეკემბრის N627 დადგენილებაში ცვლილების შეტანის შესახებ’’
საქართველოს მთავრობის დადგენილების პროექტზე:

1. ინფორმაცია სამართლებრივი აქტის პროექტის შესახებ 

საქართველოს მთავრობის 2016 წლის 29 დეკემბრის N627 დადგენილებით დამტკიცებული ,,შრომის  პირობების ინსპექტირების 2017 წლის სახელმწიფო პროგრამის’’  ფარგლებში მიმდინარე წლის ბოლომდე დაგეგმილი გასახარჯი თანხის ოდენობა შეადგენს 312 100 (სამას თორმეტიათას ასი)  ლარს, ხოლო პროგრამის ბიუჯეტში  აუთვისებელი თანხა - 262 900 (ორას სამოცდაორი ათას ცხრაასი) ლარს, რომლის გათვალისწინებითაც, მიზანშეწონილია  განხორციელდეს ცვლილება საქართველოს მთავრობის 2016 წლის 29 დეკემბრის  N627 დადგენილებაში და პროგრამის ბიუჯეტი განისაზღვროს 312 100 (სამას თორმეტიათას ასი) ლარით.

2.  პროექტის მიღებით გამოწვეული საფინანსო‑ეკონომიკური შედეგების გაანგარიშება.

პროექტის მიღება არ უკავშირდება დამატებითი ხარჯების გაწევას.

3. პროექტის მოსალოდნელი შედეგები

დადგენილების პროექტის მიღება დაეხმარება დამსაქმებელს, შექმნას უსაფრთხო და ჯანსაღი სამუშაო გარემო.

4. პროექტის განხორციელების ვადები

დადგენილება ამოქმედდება გამოქვეყნებისთანავე და მისი მოქმედება არ არის დაკავშირებული რაიმე კონკრეტულ ვადასთან.

5. პროექტის ავტორი და წარმდგენი
პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.

